
(ಶಿವರಹಸ್ಯಾಂತರ್ಗತೇ ಉಗ್ರಾಖ್ಯೇ)
ಅಗಸ್ತ್ಯಃ (ಉವಾಚ)

ಅತೋ ಮೃನ್ಮಯಲಿಂಗಸ್ಯ ಪೂಜನಂ ಸರ್ವಕಾಮದಂ .

ತುಷ್ಟೋ ಭವತಿ ಗೌರೀಶೋ ಯತೋ ಮೃಲ್ಲಿಂಗಪೂಜಯಾ .. 656..

ಸಂಪೂಜ್ಯ ಮೃನ್ಮಯಂ ಲಿಂಗಂಯೋ ನಿತ್ಯಮನುಮೋದನೇ(ತೇ) .
ತದ್ದ್ವಾರಿ ಮತ್ತಮಾತಂಗಾಸ್ತಿಷ್ಠಂತ್ಯೇವಾಮಿತಾ ಮುನೇ .. 657..

ಮುನೇ ಪಾರ್ಥಿವಲಿಂಗಸ್ಯ ಪೂಜನಂ ಶಂಕರಪ್ರಿಯಂ .

ಧರ್ಮಾರ್ಥಕಾಮಮೋಕ್ಷಾಣಾಮಚಿರೇಣೈವ ದಾಯಕಂ .. 658..

ಭಸ್ಮಗೋಮಯವಾರ್ಕ್ಷಾದಿ ಲಿಂಗಾನ್ಯಪಿ ಸನಾತನ .

ಪೂಜನೀಯಾನಿಯತ್ನೇನ ಧನಧಾನ್ಯಾಭಿವಾಂಛಿಭಿಃ .. 659..
ಮುನೇ ಭಸ್ಮಾದಿ ಲಿಂಗಾನಿಮೋಕ್ಷದಾರ್ನ್ಯಾಪ ವಸ್ತುತಃ .
ಭವಂತಿ ಭಕ್ತತುಷ್ಟ್ಯರ್ಥಂ ಧನಧಾನ್ಯಾನ್ನದಾನ್ಯಪಿ .. 660..

ಏಕೈಕಮಪಿ ತಲ್ಲಿಂಗಂ ಧನಧಾನ್ಯಪ್ರದಂ ಮುನೇ .

ಮೋಕ್ಷದಂ ಚ ತಥಾಪ್ಯುಕ್ತಫಲಂ ಭವತಿ ತತ್ಕ್ಷಣಂ(ಕ್ಷಣಾತ್) .. 661..

ಮುನೇ ಶಿವಾರ್ಚನಂಯಸ್ಮಾಚ್ಚತುರ್ವರ್ಗಫಲಾರ್ಥಿಭಿಃ .
ಶಿವೋದದಾತಿ ವಿಷ್ಣುತ್ವಂ ಸಂತುಷ್ಟೋ ಲಿಂಗಪೂಜಯಾ .. 662..

ತಥಾ ಬ್ರಹ್ಮತ್ವಮಿಂದ್ರತ್ವಂ ದದಾತ್ಯೇವ ಮಹೇಶ್ವರಃ .
ವಿನಾ ತಪೋಭಿರ್ದಾನೈಶ್ಚ ಕೇವಲಂ ಶಿವಪೂಜಯಾ .. 663..

ಮುನೇ ಭವಂತ್ಯಭೀಷ್ಟಾನಿ ಶ್ರೀ ಮಹೇಶಪ್ರಸಾದತಃ .
ಯತ್ಪಾದಪದ್ಮಮಭ್ಯರ್ಚ್ಯ ಸ್ವನೇತ್ರಾಬ್ಜೇನ ಕೇಶವಃ .. 664..
ಚಕ್ರಂ ಚ ಪ್ರಾಪ ಗೌರೀಶಾತ್ಪೂಜನೀಯೋಮುಮುಕ್ಷುಭಿಃ .
ಸ್ತುವಂತಿ ಯಂ ಸದಾದೇವಾ ವೇದಾಶ್ಚಾಪಿಸ್ತವೋನ್ಮುಖಾಃ .. 665..
ಸ ದೇವದೇವೋ ಗೌರೀಶಃ ಪೂಜನೀಯಃ ಪ್ರಯತ್ನತಃ .
ಯಮಾಹುರ್ವಿಷ್ಣುಜನಕಂ ಯಮಾಹುರ್ಜನಕಂ ವಿಧೇಃ .. 666..
ಯಮಾಹುರ್ಗಿರಿಜಾನಾಥಂಯಮಾಹುರ್ಮಂದನಾಂತಕಂ .

ಸ ದೇವದೇವೋ ಗೌರೀಶಃ ಪೂಜನೀಯಃ ಪ್ರಯತ್ನತಃ .. 667..

ಯಮಾಹುಃ ಸ್ಕಂದಜನಕಂಯಮಾಹುಃ ಸರ್ವಗಂ ಪ್ರಭುಂ .

ಸ ದೇವದೇವೋ ಗೌರೀಶಃ ಪೂಜನೀಯಃ ಪ್ರಯತ್ನತಃ .. 668..
ಮುನೇ ವಿಶ್ವಾಧಿಕಂ ರುದ್ರಂ ಯಮಾಹುಃ ಶ್ರುತಯೋಽಖಿಲಾಃ .
ಸ ದೇವದೇವೋ ಗೌರೀಶಃ ಪೂಜನೀಯಃ ಪ್ರಯತ್ನತಃ .. 669..
ಮುನೇ ವಿಶ್ವಾಧಿಕಂ ರುದ್ರಮಭ್ಯರ್ಚ್ಯಂ ಸರ್ವಕಾಮದಂ .

ಪರಿತ್ಯಜ್ಯಾರ್ಚಯಂತ್ಯನ್ಯಾನಮರಾನ್ಪಾಮರಾ ನರಾಃ .. 670..
ಕೋ ನು ವಿಶ್ವಾಧಿಕಾದ್ರುದ್ರಾದನ್ಯಂ ಪೂಜಯತಿ ಭ್ರಮಾತ್ .

ಋತೇ ಮಹಾಪಾತಕಿನಂ ಪಾಪಿಷ್ಠಂ ನರಕಾಶ್ರಯಂ .. 671..

ಸರ್ವದೇವೋತ್ತಮಂ ಸಾಂಬಂಯೋ ನಾರ್ಚಯತಿ ಸಂತತಂ .

ದುರಾತ್ಮಾ ಸ ತು ಪಾಪಿಷ್ಠಃ ಸ ಸುರಾಪಃ ಸ ಪುಲ್ಕಸಃ .. 672..
ಶಿವಾರ್ಚನಪರೋ ಮರ್ತ್ಯೋ ನ ಬಿಭೇತಿಯಮಾದಪಿ .

ಕಿಂ ಪುನರ್ಜನ್ಮ ಮರಣಜರಾರೋಗಾದಿಭಿಃ (ತೋ)ಮುನೇ .. 673..

ಯತಶ್ಚರಮದೇಹಾನಾಂ ಶಿವೇ ಭಕ್ತಿಃ ಪ್ರಜಾಯತೇ .

ತತೋ ಜನ್ಮಜರಾದಿಭ್ಯೋ ನ ಬಿಭೇತಿ ಶಿವಾರ್ಚಕಃ .. 674..
ಮಹದ್ಭಾಗ್ಯಂ ಶಾಂಭವಾನಾಂ ಶಂಭು ಸಂಸಕ್ತಚೇತಸಾಂ .

ಯತಃ ಪುನರ್ನಜನ್ಮಾದಿಭಯಂ ತೇಷಾಂ ಮಹಾತ್ಮನಾಂ .. 675..

ಯಸ್ಯ ಶೈವೋ ಭವಾಮೀತಿ ಬುದ್ಧಿರ್ಭವತಿ ಭಾಗ್ಯತಃ .
ಸ ಧನ್ಯಃ ಕೃತಕೃತ್ಯಶ್ಚ ಮಾನ್ಯಃ ಸರ್ವಾಮರೈರಪಿ .. 676..

ಧನ್ಯಾನಾಂ ಶಿವಭಕ್ತಾನಾಂ ಮತಿರ್ನಿರ್ಮಲದೇಹಿನಾಂ .

ಯದ್ಭಾಗ್ಯಂ ತಾದೃಶೈರ್ಭೋಗ್ಯಮಮರೈರಪ್ಯಪೇಕ್ಷಿತಂ .. 677..

.. ಇತಿ ಶಿವರಹಸ್ಯಾಂತರ್ಗತೇ ವಸಿಷ್ಠಮುನಿಪ್ರತಿ ಋಷಿ ಅಗಸ್ತ್ಯಪ್ರೋಕ್ತಂ
ಮೃಲ್ಲಿಂಗಮಹಿಮೋಪದೇಶಂ 2ಸಂಪೂರ್ಣಂ ..

- ..ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 27ಮಧ್ಯಾರ್ಜುನಮಹಿಮಾನುವರ್ಣನಂ
. 656-677..

- .. shrIshivarahasyam . ugrAkhyaH saptamAMshaH . adhyAyaH 27madhyArjunamahimAnuvarNanam

. 656-677..

Notes:

Ṛṣi Agastya ಋಷಿ ಅಗಸ್ತ್ಯ delivers Upadeśa ಉಪದೇಶ (to Vasiṣṭha Muni ವಸಿಷ್ಠ
ಮುನಿ) about the merits of worshiping Śiva ಶಿವ, especially through the form of

Mṛnmayaliṅga/Mṛlliṅgaಮೃನ್ಮಯಲಿಂಗ/ಮೃಲ್ಲಿಂಗ.

